
 
 
 
 

 

 
Заклучоци од  

Единствена конференција на тема: 
 

„Јакнење на претприемачкиот екосистем во Македонија“ 
(Образовниот, јавниот и приватниот сектор заедно за иднината на 

претприемништвото) 

 
 

Датум: 19 јуни 2015 
Време: 11 – 16 часот 

Локација: Хотел Капри – Битола 
 
Вовед: Економските актери и креирачите на политики во Македонија нон стоп 
бараат решенија за да создадат нови работни места и да го стимулираат 
економскиот раст. Во таа цел најпотребно е креирањето на нови и иновативни 
компании, но сеуште многу предизвици стојат при нивното креирање и развивање.  
 
Преку оваа конференција сакавмее да придонесеме кон: 
- идентификување на сегашните и идните актери во претприемачкиот екосистем, 
- потенцирање на некои од бариерите за креирање и развој на новите компании, и 
како да ги решиме,  
- идентификување на чекори што креирачите на политики можат да ги превземат за 
развој на претприемачкиот екосистем во државата, 
- пронаоѓање на иновативни идеи за соработка меѓу актерите во системот, што би 
резултирало со висок раст на претприемништвото. 
 
Конференцијата беше наменета за: студенти, вработени, невработени, 
потенцијални и постоечки претприемачи, претставници на институции кои го 
поддржуваат претприемништвото, финансиски институции, здруженија на граѓани, 
јавни институции за креирање на политики, лидери и претставници на бизнис 
инкубатори, акселератори, бизнис ангели, кредитни фондови. 

 
 



 
 
 
 

 

 
Агенда 

 
Време Активност Говорници Локација 

10.00 – 10.45 Регистрација на учесници  
Хол на 

конференциска 
сала 

11.00 – 11.15 
Отварање на конференцијата 

и поздравни говори 
Проектен тим 

Сала 1 - 
конференциска 

11.15 – 12.30 
Паралелна 
Сесија 1.1 

Клучни актери во 
Македонскиот 

прептриемачки екосистем: 
Улогата на бизнис 

акселераторите, бизнис 
ангелите и филантропијата 

- Јован Маџовски 
- Никица 

Кусиникова 
 

Сала 1 - 
конференциска 

11.15 – 12.30 
Паралелна 
Сесија 1.2 

Клучни актери во 
Македонскиот 

прептриемачки екосистем:  
Улогата на образовниот 
систем и посредничките 

организации 

- Константин 
Петковски 

- Петар Котевски 
- Виолета 
Николова 

 

Сала 2 – помошна 
конференциска 

12.30 – 13.00 Кафе пауза  Бистро - ресторан 

13.00 – 14.15 
Сесија 2 

Политики за промовирање и 
јакнење на претприемачкиот 

екосистем во државата 

- Јешим 
Сефуловска 

- Јасмина 
Поповска 
- Виолета 
Налевска 

- Зоран Витанов 

Сала 1 - 
конференциска 

14.15 – 14.45 

Затварање на проектот 
„Зошто да одите во странство 

кога може да останете и да 
инвестирате во вашата земја“ 

Презентација на 
резултати од 

проектот 

Сала 1 - 
конференциска 

14.45 – 15.30 Вмрежување и коктел  Бистро - ресторан 

 
 
 
 
 
 
 



 
 
 
 

 

 

Заклучоци 
 
Сесија 1: Клучни актери во Македонскиот претприемачки екосистем 
Факт е дека претприемништвото процветува во околина каде што има функционален 
претприемачки еко систем составен од: микс на стартап компании, големи 
компании, универзитети, финансиски фондови, силни институции, истражувачки 
центри и пазар. Секако тој зголемен интерес за „претприемачки екосистем“ се јавува 
во многу држави и региони по светов, бидејќи сите сакаат да креираат нешто налик 
Силиконската Долина.  
 
Генерални прашања за дискусија на сесија 1: 
 Кои се мотивите за креирање и развој на претприемачки екосистем?  
 Кои се клучните играчи во Македонскиот претприемачки екосистем? 
 Како се разликуваме од останатите региони во светот – исксутва на 

говорниците. 
 
Паралелна Сесија 1.1: Клучни актери во Македонскиот претприемачки екосистем 
 

- Улогата на бизнис акселераторите и бизнис ангелите за развој и поддршка на 
претприемаштвото во Македонија? 

- Улогата на филантропијата во поддршка на претприемништвото? 
- Каде сме и што треба да се подобрува? 

 
Говорници:  
Јован Маџовски – Регионален директор на ЦЕЕД за Македонија, Албанија, БиХ, 
Молдавија и Србија 
Никица Кусиникова – извршнa директорка на здружението за промовирање и за 
поттикнување општествена одговорност на претпријатијата „Конект“ 
Модератор:  Наташа Алабаковска 
 
Модераторката се претстави и ги претстави говориците, па ја објасна целта на 
сесијата во која фокус се даде на бизис ангелите и филантропијата како поддршка за 
претприемачкиот екосистем. 
 
Јован Маџовски ја претстави CEED Македонија како еден од клучните играчи во 
претприемничкиот екосистем. CEED има 12 центри, во Македонија центарот 
функционира од 2007 година. Рече дека во светот постојат низа на екосистеми со 
играчи кои помагаат нешто да се случи, и тоа е еден од начините да се почне брз 
бизнис. Објасна дека во светот постојат профитни и непрофитни  играчи кои 
помагаат да се почне тој бизнис, како и фази од циклусот за бизнисот, од 
регистратори, до поранешни инкубатори сега coworking spaces, аксцелератори кои се 



 
 
 
 

 

слични на претходните но се разликуваат по тоа што нудат финансии за бизнис 
идејата. Македонија е далеку од екосистемите во светот. Објасна дека разни играчи 
нудат поддршка најмногу на стартап фирми во тој екосистем. Тука ги спомена и 
бизнис ангелите. По нив се инвестиционите фондови, кои се различни од бизнис 
ангелите по тоа што имаат фукнционален менаџмент со крајна цел - да ги вратат 
парите кои ги инвестирале. Ја спомена берзата до која во еден момент сите сакаат 
да дојде до тој бум. Во Македонија постои дебата дали може да стане збор за еден 
случај кој стигнал на берза. Универзитети, организации и институции нудат помош во 
делот на знаењето, пример во делот на право, договори и слично. Се ова постои и во 
Македонија, но ако во светот зборуваме за 100 примери , кај нас за 2. CEED е бизнис 
клуб кој дава помош на фирми до трето ниво на менаџмент и основачот, помалку се 
занимаваат со вработените.  Ги објасна составните делови на клубот. Проектите се 
првиот дел. Објасна дека ова лето почнуваат со активности со претприемачи од 
Битола и регионот, засега вклучени се 12-13 претприемачи. Имаат вакви активности 
и во останатите 8 региони. Доброто во ова е што се присутни локално. Вториот дел 
од клубот е информацијата односно порталот BI, затоа што увиделе дека фалат 
информации за бизисот поради моменталната политичка ситуација во земјава. 
Трет дел од клубот е едукацијата – за ќерки и синови на членовите од 8-18 години. 
Преку ова сакаат да докажат дека целта не е да се биде врвен претприемач, туку 
врвен професионалец.  Сакаат да го променат начинот на размислување.  Друг 
составен дел на клубот се бизнис ангелите. Не станува секогаш збор за инвестиција 
во пари. Да се стане бинзис ангел треба и едукација. Објасна дека welearn е 
инвестиција на нивни бизнис ангели во овој стартап. 
 
Никица Кусиникова – она што смета дека е клуч за еден екосистем е тоа постојните 
бизниси да се свесни за тоа што можат да направат за да помогнат за нивните 
бизниси. Нината цел е да ги поттикнат да вложуваат во секторот. Има неколку новоа 
како тоа компаниите можат да го прават. Основата е етичка култура на однесување. 
Редовно добиваат поплаки од мали компании за третманот од големите компании 
во секторот, земаат, а не вложуваат. Друго ниво е да вложуваат директно во 
компниите, да помогнат тие да имата нови деловни партнери. Наместо дел од 
финансите да даваат за хуманитарни цели, можат да ги даваат за ваква 
инфраструктура пример средства, како мали грантови, техничка поддршка за 
локалната економска инфраструктура.  За жал во Македонија тоа е ретка практика. 
Според нивната анкета компаните дваат средства за верски објекти, спортски 
клубови, и слично, но не и за претпримеачи. Успешен пример и приказна од 
Македонија ја спомна Еколог од Полошкиот регион. 
 
Прашања: 
Дали има методи за бизнис ангелот да не постане и бизнис ѓавол? 
Јован Маџовски - заштитата е тоа што бизис ангелот не смее да има повеќе од 51% 
влог од бизнисот. Но и бизис ангелите имаат очекувања од претприемачот. Во 
реалноста се случуваат сите варијанти на темата. 



 
 
 
 

 

Дали постојат други клубови на бизнис ангели? Препорака: да не се изгуби 
контролата врз бизнисот, па затоа не треба да станува збор за инвестиција туку за 
партнерство. 
Јован Маџовски – постојат други клубови и треба да постојат повеќе вакви клубови. 
Ризик ќе постои, но бизнис ангелите се активни претприемачи. 
Кусиникова и Маџовски – развој на менторство од команиите за здруженија или 
помали компании, пример маркетинг или ПР за друга компанија, како на пример 
„Имиџ ПР“ 
Во кои индустрии вложуваат бизнис агелите кај нас и кои индустрии се проактивни 
за филантропија: 
Јован Маџовски – нема фокуст, иако ИТ предичи 
Никица Кусиникова - помали и сроди компании од индустријата/секторот, кои ги 
разбираат, потешко во сектори кои не ги разбираат. 
 
Сесија 1.2 : Клучни актери во Македонскиот претприемачки екосистем 
 
На почетокот од оваа сесија модераторот Проф. Д-р Мимоза Богданоска Јовановска 
ја претстави темата на сесијата и говорниците:  
 

- Како Универзитетите ги мотивираат студентите да размислуваат 
претприемачки 

- Како посредничките организации го развиваат претприемаштвото (Бизнис 
Центри, Бизнис Инкубатори, Технолошки паркови, финансиски институции, 
итн.) 

- Каде сме и што треба да се подобрува – од апсект на креирање на нови 
претпријатија? 

- Какви активности се потребни за подобрување на екосистемот? 
 
Говорници:  
Константин Петковски - Професор на Техничкиот факултет во Битола 
Виолета Николова – МБА, Директорка на Центар за жени претприемачи Скопје 
Петар Котевски – Претставник на бизнис сектор – сопственик на компанија за 
производство на видео игри „Камај Медиа“ - Битола 
 
Производ од сесија 1: насоки за подобрување + политики за поддршка што може да 
се  предложат до институции 
 
На почетокот Проф. Петковски имаше свое темелно излагање за важноста на 
претприемаштвото во рамките на образованието, односно дека потребно е 
поттикнување на претприемчивоста уште во основното и средното образование. 
Понатаму стана збор за тоа дека банките не ги поддржуваат доволно 
претприемачите и дека покрај Универзитетите, пожелно е и банките да 
размислуваат да бидат основачи на Бизнис Инкубатори. 



 
 
 
 

 

 
Во следното излагање Петар Котевски наведе дека помина периодот кога никој не 
знаеше што е тоа претприемаштво, понатаму дека посебно внимание треба да се 
посвети на можностите за вмрежување на претприемачите. Исто така Петар 
дискутираше за тоа како секогаш во државата се трудиме да најдеме готово 
решение и истото да го копираме, наместо тоа самите да размислиме како можеме 
да пронајдеме и креираме решение на некој проблем. Како претприемач треба да се 
разбере дека самите го носиме ризикот и не секогаш треба да се надеваме некој од 
надвор да ни помага и некој друг да ни ги решава проблемите.  
 
Виолета Николова изнесе видувања за тоа што значи да се има здрав еко систем во 
една економија, како да се зајакне претприемачката околина, важноста од 
потребата за квалитетна едукација, потоа потребата од регионализација со оглед на 
тоа дека Македонија е мал пазар и каква ни е бизнис културата на услужливост во 
нашето општество. 
 
После излагањата на говорниците следеше дискусија, каде се опфатија различни под 
теми од тоа како Универзитетите ги поттикнуваат студентите да бидат претприемачи 
и како посредничките организации во Македонија го развиваат претприемаштвото. 
Во текот на дискусијата стана збор и за тоа како проблемот е културолошки, односно 
во ставовите, затоа што знаењата и вештините се стекнуваат лесно, но потребно е да 
се променат ставовите на младите во Македонија во однос на претприемаштвото. 
Најчесто се запишуваат на факултет само за да дојдат до диплома и очекуваат да ги 
вработи државата, така што во меѓувреме државата станува најголем работодавец. 
Исто така се дискутираше за тоа дека кај факултетите клиентот не е студентот туку 
работодавачот и така треба да се ориентираат наставните програми. Поентата на 
образовниот систем е да ги поттикне немотивираните ученици/студенти, затоа оние 
што веќе се мотивирани, учат и постигнуваат добри резултати. Следно се нагласи 
дека не се виновни во развојот на претприемаштвото само факултетите, туку 
проблемот потекува уште од основното и средното образование.  
 
Како заклучок од сесијата беше дека, не само факултетите, туку и основните и 
средните училишта треба да бидат активни промотори на претприемаштвото кај 
учениците, темелно, не само формално. Образованието е клучната алка која треба 
да ги спрема новите генерации на претприемачи кои самите ќе креираат работни 
места. Секој голем бизнис започнал како мал и тука се посредничките организации 
кои нудат поддршка на претприемачите и за кои е потребно да има повеќе 
информации каде да се обрати некој доколку му е потребна бизнис поддршка. Но 
воедно за да се биде претприемач потребно е храброст, издржливост (без разлика 
колку пати ќе се доживее неуспех) и посветеност на идејата и целта. Вмрежувањето 
и постоењето на места каде претприемачите може да пронајдат свои бизнис 
партнери и клиенти е многу важно и потребно е посредничките организации да 
размислуваат повеќе во оваа насока.  



 
 
 
 

 

 
Сесија 2: Политики за промовирање и јакнење на претприемачкиот екосистем во 
државата 
 
Политиките и законите играат голема улога во развојот на претприемачкиот 
екосистем и соработката меѓу актерите во него. Меѓутоа потребни се докази за да 
увидиме кои пристапи, програми и политики се ефикасни и даваат резултати. Во 
оваа сесија, инволвираните во креирањето на тие политики ги пренесоа своите 
искуства, погледи и практики.  
 
Генерални прашања за дискусија на сесија 2: 

- Кој е најсвежиот пример на политики кои го поттикнале развојот на 
претпремништвото во Македонија? 

- Што прават државните институции за поттикнување на претприемаштвото? 
- Примери на политки кои биле ефективни или неефективни? 
- Кои од предложените идеи и политики би можеле да бидат прифатени од 

парламентот и како тие би се спровеле најефикансо? 
- Кои политики или олеснувања можат да се најефективни во соработката на 

стартапите со државните институции и големите компании? 
Говорници:  
Јешим Сејфуловска - Раководител на Центар за вработување Битола 
Јасмина Поповска, - Директор на Фонд за иновации и технолошки развој 
Виолета Налевска – Раководител на сектор за локален економски развој, Општина 
Битола 
Зоран Витанов – Косопственик на ДОО Трејд Консалтинг, и коосновач на „ЦЕФЕ 
Македонија“ 
 
Сите учесници ги презентираа своите институции и стратегии кои ги имаат за 
развојот и поддршката на претприемништвото. 
 
Она што беше новина од АВРМ и програмите за олеснување на вработувањљето и 
поддршка на младите но и компаниите е дека сега практикантската програма е без 
обврска за вработување од страна на компаниите како што беше порано. 
 
Јасмина Поповска од Фондот за иновации соопшти дека е реализиран еден проект 
за start up и spin off – прв ваков во Македонија. 
Се идентификуваа 2 основни проблеми во Македонија: 

 Пристап до финансирања 

 Квалификувана работна сила 
 
Како поважен заклучок од присутните беше дека можеби би било добро да се 
изгради (направи) ИТ платформа  (веб страна) која би служела како берза за 



 
 
 
 

 

контакти за сите успешни но и неуспешни претприемачи, стартапи, контакти и 
насоки каде и што можаат претпиемачите да најдат во Македонија, но и да стапат во 
контакт со претприемачи кои се во иста или слична дејност со цел размена на 
исуства. 
 
Заклучокот беше исто така дека претприемачот веќе може да зборува за екосистем 
каде самиот тој може на едно место да најде поддршка и насока. Значи станува збор 
за цело еко-систем којшто како понов термин кој се употребува го потенцира 
значењето на сите актери во тој систем, заедно со претприемачот. 
 
Како сугестија за ЦЕФЕ беше дадено следново: 
Да се посветува повеќе внимание за успешна правна регулатива, т.е. да се обезбеди 
насоки на стартапите каква правна насока би била подобра за нив кога отпочнуваат 
бизнис. 
 
Останати предлози: да има поголема усогласеност меѓу државните институции околу 
информациите за претприемаштвото. Потоа да се промовира и задругата како 
можност за регистрација на фирма а не е само ДОО или ДООЕЛ. Понуда на можности 
за бизнис вмрежување особен онлајн. 


